ქვეყანაში მედიკამენტებისა და სხვა სამედიცინო დანიშნულების საგნების დეფიციტის პრევენციის მიზნით, საქართველოდან მათი გატანის (ექსპორტი და რეექსპორტი) თაობაზე სამინისტროს პოზიციის ფორმირების მიზნით ოპერატიული ჯგუფის შექმნის შესახებ
„საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებით დამტკიცებული „ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის“ მე-4 მუხლის მე-4 პუნქტის „თ“ ქვეპუნქტისა და „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებით დამტკიცებული დებულების მე-2 მუხლის ,,ა“ ქვეპუნქტის, მე-3 მუხლის, მე-6 მუხლის მე-2 პუნქტის ,,ო“ და ,,ჟ“ ქვეპუნქტებისა და 21-ე მუხლის შესაბამისად, 
ვ ბ რ ძ ა ნ ე ბ:
1. „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებით დამტკიცებული „ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის“ მე-4 მუხლის მე-4 პუნქტის „თ“ ქვეპუნქტის გათვალისწინებით,  ეპიდსიტუაციის გათვალისწინებით, დროებითი ღონისძიების სახით, გარკვეული ფარმაცევტული პროდუქტისა და სამედიცინო დანიშნულების საგნების საქართველოდან გატანის (ექსპორტი და რეექსპორტი) შეზღუდვის მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს წინადადებების ფორმირების უზრუნველსაყოფად, შეიქმნას ოპერატიული ჯგუფი შემდეგი შემადგენლობით: 
ა) - სსიპ „სამედიცინო და ფარმაცევტული საქმიანობის რეგულირების სააგენტოს“ წარმომადგენელი, ჯგუფის ხელმძღვანელი;
ბ) სამინისტროს პოლიტიკის დეპარტამენტის წარმოადგენელი - ჯგუფის წევრი;
გ) - სსიპ „სოციალური მომსახურების სააგენტოს“ წარმომადგენელი, ჯგუფის წევრი;
დ) - სსიპ - საგანგებო სიტუაციების კოორდინაციისა და გადაუდებელი დახმარების ცენტრის“ წარმომადგენელი. 
ე) - ინფექციონისტი.
2. ოპერატიულმა ჯგუფმა უზრუნველყოს სსიპ „შემოსავლების სამსახურის მიერ“ მიღებული ინფორმაციის შეფასება და ქვეყანაში ეპიდსიტუაციის გათვალისწინებით, გარკვეული ფარმაცევტული პროდუქტისა და სამედიცინო დანიშნულების საგნების საქართველოდან გატანის (ექსპორტი და/ან რეექსპორტი) შეზღუდვის მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ერთიანი პოზიციის ფორმირება. 
3. ამ ბრძანების პირველი პუნქტით შექმნილმა ოპერატიულმა ჯგუფმა უზრუნველყოს შიდა გადაწყვეტილებების ფორმირების მოქნილი მექანიზმის ჩამოყალიბება (მათ შორის ელექტრონული საშუალების გამოყენებით).
4. საჭიროებისამებრ, ჯგუფის ხელმძღვანელმა განსაზღვროს ჯგუფის მუშაობისათვის საჭირო ორგანიზაციულ-ტექნიკური საკითხები  (მათ შორის ჯგუფის ფარგლებში სხვა დამატებითი ადამიანური რესურსის ჩართულობის, გადაწყვეტილების მიღების და სხვა კუთხით). 
 5. ჯგუფის სამდივნოს ფუნქციების შესრულება დაევალოს სსიპ „სამედიცინო დაფარმაცევტული საქმიანობის რეგულირების სააგენტოს“. 
[bookmark: _GoBack]6. ბრძანება ძალაშია ხელმოწერისთანავე. 

